
				இப்பக்கம் மெய்ப்பு பார்க்கப்படவில்லை
நட்பியல் அதிகாரம் 79

முகம் நகநட்பது நட்பு அன்று; நெஞ்சத்து அகம் நக, நடப்பது-நட்பு. 786 காணும்போது முகம் மலர்ந்து சிரித்து விடுவது நட்பு ஆகிவிடாது. உள்ளம் மலரும்படி உள்ளன்போடு உறவு கொள்வதே உண்மையான நட்பு.

அழிவினவை நீக்கி, ஆறு உய்த்து, அழிவின்கண் அல்லல் உழப்பது ஆம்-நட்பு. 737 கெடுதியைத் தரும் தீமைகளிலிருந்து விலக்கி, நல்ல வழியில் நடக்கச் செய்து, துன்பம் வந்தபோது கூடஇருந்து துன்பப் படுவதே நட்பு.

உடுக்கை இழந்தவன் கை போல, ஆங்கே இடுக்கண் களைவது ஆம்-நட்பு. 788 இடுப்பில் உடுத்தியுள்ள உடை அவிழ்ந்ததும், ஒருவருடைய கை உடனே அதைச் சரிப்படுத்தி மானத்தைக் காப்பது போல, நண்பனுக்குத் துன்பம் ஏற்பட்டால், உடனே சென்று அத்துன்பத்தை நீக்குவதுதான் நட்பு.

நட்பிற்கு வீற்றிருக்கை யாது? எனின், கொட்பு இன்றி ஒல்லும்வாய் ஊன்றும் நிலை. 789 நட்பு என்பதற்கு உயர்வான இருப்பிடம் எது என்றால், மனம் கோ ணாமல் அவசியமானபோதெல்லாம் உதவி செய்து ஆதரிக்கும் தன்மை,

‘இனையர், இவர் எமக்கு இன்னம் யாம்’ என்று புனையுனும், புல்லென்னும்-நட்பு. 790 ‘இவர் எனக்கு இன்ன முறையில் வேண்டியவர்’, ‘நான் அவருக்கு மிகவும் நெருங்கியவன்’ என்று பொய்யான பெருமை பேசுவதனால், நட்பின் பெருமை குறைந்து போகும்.

